
Z cyklu - felietónowé wiérztë – 42 (Mają gò ju żiwcã ùkòrunowóné) 

 

Mają gò ju żiwcã ùkòrunowóné -  

Rozprôwiają kòl krómù  

Ò anielsczim królu... 

 

Kò to le niedôwno  

Jezësa kòrunowelë... 

To je ale co jinégò... 

 

Ach, jaczi më swiatowi! 

Ten nasz z tą swòją téż 

Do Londona jachôł... 

 

Ale co za òbleczenia 

W tim Westminstrze mielë... 

A Karólk ju mô swòje latka... 

 

A ti dwaji sënowie, jo 

Jeden łësy, jeden lësy 

To z tą niebòszczką Dajaną... 

 

A òn je z ną Kamilą zlazłi... 

Co to za fóksë przë karécë! 

W taczé to bë mòrgã miks zabrónowôł... 

 

A narodu bëło zjachóné... 

Òni gôdają: z britijsczégò dominium 

Je to dze kòl Czeczewa...? 

 

Tómk Fópka, Chwaszczëno, 7 maja 2023 rokú, gòdz. 11.48 d.p. 


